
Informe sobre cesién de terreos ao dominio publico en solo de niicleo rural (Concello de Paderne de
Allariz - Expediente XCP-23-009)

ANTECEDENTES

UNICO.- O 16.01.2023 tivo entrada no Rexistro Xeral da Xunta de Galicia (Num. 2023//154610) oficio
do Concello de Paderne de Allariz no que exp6n o seguinte:

“Tramitase neste concello a instancia de parte proxecto de normalizacién de fincas cuxo ambito foi
delimitado nunha modificacion puntual do plan xeral municipal de delimitacién do ndcleo rural de
Rioseco, deste termo municipal.

O ambito da normalizacion refirese a parcelas lindeiras coa estrada OU-102 sitas en solo de nicleo
rural ...”.

A vista do anterior, o concello formula a sequinte consulta:

“Respecto das cesions a que se refire a Modificacion Puntual N° 1 do PXOM de Paderne de Allariz
cando, no seu apartado 3, requla a ” Zona sometida a proxecto de Normalizacion de fincas” e
establece: Os propietarios das parcelas do ambito de normalizacion de leiras deberan cederlle
gratuitamente ao dominio publico os terreos para a regularizacion do viario, terreos destinados polo
plan vial, féra de alifiacions ...”.

Tendo en conta tamén as prescricions da LSG respecto ao réxime e condiciéns de edificacion no solo de
nucleo rural, se solicita por esta Administracion e polo particular interesado, aclaracion sobre cal seria
0 mecanismo para formalizacién de dita cesion, e dicir, se dita cesion debe efectuarse perante o
Concello ou perante o organismo titular da via.

Na nosa opinion a cesion debe ser o titular da via coa que se integrara o terreo cedido (AXI), xa que
logo a modificacion do PXOM se expresa “cederlle gratuitamente ao dominio publico” e non se refire
“ao concello” como fai a LSG no artigo 24.2. Dende esta administracion considerase que o PXOM quixo
referirse expresamente a AX| ao evitar referirse ou reproducir o texto do citado artigo (..)".

CONSIDERACIONS XURIDICAS

PRIMEIRA.- Segundo o disposto no artigo 2.1.b) do Decreto 36/2022, do 10 de marzo, polo que se crea
e requla a Xunta Consultiva en Materia de Ordenacion do Territorio e Urbanismo, correspdndelle a
este 6rgano consultivo a emisién de informes sobre a aplicacién e interpretacién da normativa
vixente en materia de ordenacién do territorio e urbanismo, que sometan a sua consideracién as
entidades que figuran no seu artigo 15, entre as que se atopan as entidades locais de Galicia.

SEGUNDA.- O Concello de Paderne de Allariz conta con Plan xeral de ordenacién municipal
aprobado definitivamente o 15.09.2008, publicado no Diario Oficial de Galicia do 21.10.2008 e no
Boletin Oficial da Provincia da Corufia do 12.02.2009.

A disposicion transitoria primeira da Lei 2/2016, do 10 de febreiro, do solo de Galicia (LSG) regula o
réxime aplicable aos municipios con planeamento non adaptado e aos municipios sen planeamento.
Esta disposicion transitoria foi desenvolvida pola disposicidn transitoria segunda do Regulamento
da Lei 2/2016, do 10 de febreiro, do solo de Galicia (RLSG), aprobado por Decreto 143/2016, do 22 de
setembro, que establece en relacion co solo de nucleo rural o seguinte:

” 2.- O planeamento non adaptado & Lei 9/2002, do 30 de decembro, conservara a sua vixencia ata a
revision ou adaptacion a Lei 2/2016, do 10 de febreiro, nos termos da disposicion transitoria primeira
desta ultima lei, e conforme as sequintes consideracions:

()

¢) Ao solo incluido no ambito dos nucleos rurais ou nas delimitacions de solo no urbanizable do nucleo
rural, nas suas &reas de influencia ou tolerancia, aplicardselle integramente o disposto no
planeamento respectivo, agas no que se refire as edificacions tradicionais existentes, ds que serd de
aplicacion o previsto no artigo 63.

Enténdese que resultan de aplicacion, neste caso, as maiores limitacions que se regulen no
planeamento respectivo referidas a aos parametros urbanisticos ou posibilidades de utilizaciéon, sen
prexuizo do réxime xuridico xeral do solo de ndcleo rural, que serd, en todo caso o establecido nos
artigos 36 a 40”.

En consecuencia, o réxime xuridico a aplicar ao solo de nucleo rural do Concello de Paderne de
Allariz é o establecido nos artigos 24 a 26 da LSG e 36 a 40 do RLSG.

TERCEIRA.- Cémpre ter en conta que o plan xeral foi obxecto de modificacién puntual, en concreto
a Modificacion puntual do Plan xeral de ordenacion municipal, no nucleo de Rioseco, aprobada
definitivamente o 27.01.2020, publicada no Diario Oficial de Galicia do 19.05.20220 e no Boletin
Oficial da Provincia de Ourense do 20.06.2020.

Na normativa da modificacién puntual, no epigrafe denominado “Documento lll.- Ordenanza do
nucleo rural de Rioseco” no apartado 3 do mesmo, relativo a outras condiciéns comuins sinalase
que:

"Réxime e condicions de edificacion: conforme ao artigo 24 da LGS e o artigo 36 do seu requlamento:

()

2. Cando se pretenda parcelar, construir novas edificacions, substituir ou rehabilitar integralmente as
existentes, as persoas propietarias deberdn cederlle gratuitamente ao concello e urbanizar os terreos
necesarios para a apertura ou regularizacion do viario preciso”.

Asi mesmo, o epigrafe 5 do dito documento contén a Ordenanza de nucleo rural comun, regulando
no seu apartado 3 a zona sometida a proxecto de normalizacidn de predios nos seguinte termos:

“- Os predios das parcelas do ambito de normalizacion de predios deberan cederlle gratuitamente ao
dominio publico os terreos para a regularizacion do viario, terreos destinados polo planeamento a via,
fora das alifiacions. Esta cesion debera figurar na documentacion do proxecto de normalizacion de
predios que se tramite”.

CUARTA.- O artigo 24 da LSG, relativo ao réxime e condiciéns de edificacién no solo de nucleo
rural, prevé no seu apartado 2 o deber de cesidn de terreos para o viario nos seguintes termos:

“2. Cando se pretenda parcelar, construir novas edificacions, ampliar o volume de edificacions
existentes, substituir ou rehabilitar integralmente as existentes, as persoas propietarias deberan
ceder gratuitamente ao concello os terreos necesarios para a apertura ou regularizacion do viario
preciso”.

En consecuencia, de acordo co establecido neste precepto, en solo de nucleo rural a cesién dos
terreos necesarios para a apertura ou regularizacién do viario ten que efectuarse ao concello,
independentemente da administracion @ que corresponda a titularidade da via.

CONCLUSION

En solo de nicleo rural, a cesidén dos terreos necesarios para a apertura ou regulaciéon do viario
debe efectuarse ao concello correspondente, independentemente da administracion & que
corresponda a titularidade da via.

O que se informa para os efectos oportunos, facendo constar que, de conformidade co disposto no
artigo 16 do Decreto 36/2022, do 10 de marzo, este informe non é vinculante, pero ten caracter
interpretativo da norma ou situacion obxecto de exame e aplicacion.

